
The most important influence to develop human is to set a positive seed in their mind and soul. Human development starts from sensation. Human being has the main quality of organic nature’s development.  Therefore, we made our research on support students’ development and thus to prepare good and qualified teachers.
Хүнийг хөгжүүлэхийн тулд хамгийн түрүүнд түүний сэтгэлд сайн бодлын үрийг тарих нь чухал юм. Хүний хөгжил нь мэдрэгч сэрэл, сэтгэгдлээс эхтэй. Хүний мөн чанарт, хөгжилд тэмүүлсэн амь тэмүүлэл болох органик байгалийн шинж чанар оршино. Иймээс бид судалгаагаа оюутны хөгжлийг дэмжих, түүгээр дамжуулж сайн багшийг бүтээхийг хичээсэн болно. 
Түлхүүр үг: Бүтээлч сэтгэлгээ, танхимын бус сургалт, эерэг арга
Судалгааны гол зорилго нь оюутны сурах идэвхийг өдөөж, ирээдүйдээ итгэлтэй амьдрахын тулд мэргэжилдээ дур сонирхолтой, сэтгэлээсээ хандах хандлагыг төлөвшүүлэхэд чиглэсэн. Оюутны хөгжлийн тухай дурьдахад сургалтын чанар шууд хамааралтай. Сургалтын явцад оюутан бүрийг хөгжүүлж, бүтээлчээр хандах хандлагыг идэвхжүүлэх сургалтын орчныг орчин үеийн шаардлагад нийцүүлэн чөлөөт цагаар өөрийгөө хөгжүүлэх нөхцлийг бүрдүүлэх ёстой. Багшлах ур чадвартай, бие даасан хүсэл эрмэлзлэлтэй, авьяаслаг сайн багш бэлтгэх нь багш бидний эрхэм зорилго байдаг. Үүний тулд:
· Хэвшмэл сэтгэлгээнээс татгалзан аливаа асуудлыг олон талаас нь харж харьцуулах
· Шинэлэг санааг чухалчилж түүнийхээ дагуу өөрт болон бусдад ашигтай үйлийг бүтээх
· Сонголтоо зөв, үнэ цэнэтэй болгохын тулд тухайн мэргэжилдээ дур сонирхолтой болох аргад суралцах 
гэсэн гурван асуудлыг чухалчлан оюутны нууцлагдмал бодол санааг нээж хэрэгцээг тодорхойлж үйл ажиллагаагаа идэвхжүүлэн ажилласан. 
Бидний судалгаа нь Америкийн судлаач P. Стенбергийн “Бүтээлч сэтгэлгээний хөрөнгө оруулалтын онол”-ын “Аливаа хийж байгаа үйл нь өөрт болон бусдад ашигтай, шинэлэг байх ба ямар нэгэн эрсдлийг хүлээж чаддаг байх”, Их Британы Үндэсний зөвлөлөөс гаргасан бүтээлч байдал “Бүтээлчээр бодох, аливаа зүйлд бүтээлчээр хандахаас эхлэн үйл бүхэн нь үнэ цэнэтэй байна” гэсэн онолуудад тулгуурлан хичээлийнхээ арга зүйг бүтээлчээр заах, бүтээлч сэтгэлгээг заах санааг урьтал болгон танхимын бус сургалтын /аэробик, йога/ жишээ дээр хийгдсэн. 
Бид танхимын сургалтаар оюутны хөгжих хэрэгцээг 100% хангаж чаддаггүй нь тухайн оюутны хөгжихийн тулд суралцаж байгаа хандлагаас харагдаж байсан. Учир нь багш, хөтөлбөрийн агуулга болон цагт баригдаж оюутныг албадмал байдлаар сургаж зөвхөн цалин авахын тулд хандах явдал тэдний хэрэгцээ, хөгжих боломжийг хайрцаглаж, хязгаарлагдмал байдалтай болгох нь том алдаа юм. Нөгөө талаас оюутан чанаргүй  дүнтэй диплом авч ажилтай болж, цалин авч амьдрал ахуйгаа сайжруулна гэсэн хязгаарлагдмал бодол хоёрын хоорондох хуурамч үйлийн нэгдлийг өөрчлөхөд чиглэж байгаа юм. Зөвхөн хөтөлбөрт тусгагдсан агуулгаар сайн багш бэлтгэхэд хангалтгүй байдаг тул суралцагчдынхаа хэрэгцээнд тулгуурлаж хөгжлийг дэмжих, чадварыг нэмэгдүүлэх боломжийг судлаж  үзсэн. Туршилт судалгааны үед дараах зарчмыг мөрдсөн. Үүнд:
· Оюутны хувийн онцлогийг харгалзан үзэх
· Ёс зүйг эрхэмлэн, оюутны итгэлийг хүлээх
· Оюутан нэг бүрийн авьяас чадвар, боломжийг өдөөх
Энгийн боловсролын үзэл санаа нь сайн сургалтаар \багшаар\ дамжуулан оюутанд итгэл, хүсэл тэмүүллийн үндэс болох өөртөө итгэлтэй байх чанарыг төлөвшүүлэх явдал юм. Иймээс судалгааны явцад сургалтын эерэг харилцааны аргуудыг чухалчлан хандлагаа тодорхойлсон. Тухайлбал:  
· Оюутанд итгэл төрүүлэх
· Анхаарал тавих
· Хүндэтгэх 
· Урамшуулах 
· Ойлгож, мэдрэх 
Туршилт судалгааг гурван хэсгээр нийт 130 оюутны дунд 
1. Асуулга – Оюутны хөгжих хэрэгцээг илрүүлэх
2. Туршилт сургалт – Аэробик, йогийн сургалт
3. Асуулга – Оюутны хөгжих хэрэгцээг хангаж байгааг тодорхойлох байдлаар зохион явууллаа.
Туршилт судалгааны явц үр дүнг дараах асуулгаар явуулж, дүгнэлт гаргасан. 



Оюутны хөгжих хэрэгцээг илрүүлэх судалгаа
	

	1.Та бие бялдраа чийрэгжүүлэхэд 7 хоногт хэдэн удаа чөлөөт цаг гаргадаг вэ?

	a. 7 удаа 
	b. 3-4 удаа 
	c. 1-2 удаа 
	d. Огт үгүй 

	0%
	16,98%
	66,04%
	16,98%

	2.Сургууль дээр танхимын бус сургалтаар ямар чадвараа хөгжүүлэхийг хүсдэг вэ ?

	a. Бие бялдар
	b. Дуу хөгжим
	c. Дүрслэн урлахуй  
	d. Бусад хичээл  

	62%
	30,19%
	7,55%
	0,00%

	3. Хичээлээс гадуур фитнесс клубт хичээллэдэг үү?

	a.Тийм 
	b.Үгүй 
	c.Хааяа 
	d.Зав гарвал 

	0%
	92,45%
	5,66%
	1,89%

	4.Фитнесс клубт хичээллэхэд ямар бэрхшээл байдаг вэ?

	a.Хичээллэдэг 
	b. Зав гардаггүй 
	c.Өндөр өртөгтэй
	d.Бусад 

	6%
	13,21%
	50,94%
	30,19%

	5.Сургууль дээр танхимын бус сургалтаар хичээллэх боломж байдаг уу?

	a.Боломжтой 
	b.Боломж багатай 
	c.Боломжгүй
	d.Дугуйлан 

	38%
	30,19%
	3,77%
	28,30%

	6.Сургууль дээр бие бялдар хөгжүүлэх фитнесс танхимтай бол та орж хичээллэх үү? 

	a.Тогтмол 
	b.Хааяа 
	c.Орохгүй 
	d.Шаардлагагүй 

	79%
	20,75%
	0,00%
	0,00%

	7.Сургууль дээр бие бялдар хөгжүүлэх дугуйланд хичээллэх нь ямар үр дүнтэй гэж үздэг вэ? 

	a.Маш сайн 
	b.Сайн 
	c.Дунд зэрэг 
	d.Хангалтгүй  

	57%
	33,96%
	7,55%
	1,89%



                                                                                                                         













1. Судалгаа нэгээс харахад оюутан нь хөгжихийг хүсдэг боловч тусгай сургалтын төвд хичээллэх боломжгүй байдаг. Учир нь өндөр өртөгтэй (50,94%), зав муутай (30,19%) байдаг гэж хариулсан байна. Харин сургууль дээр сургалтууд зохиогдох боломж гарвал хамрагдана (79.25%) гэсэн хариултыг өгсөн.
2. Өөрийн бие бялдраа чийрэгжүүлэхэд долоо хоногт 1-2 удаа хичээллэх боломж гаргах ба тусгай фитнес танхимтай бол илүү үр дүнтэй (66,04%) гэж хариултыг өгсөн байна. 
3. Танхимын бус сургалт нь бие бялдар (62,26%), дуу хөгжим (30,19%), дүрслэн урлахуй (7,55%) чиглэлээр явагдах тохиолдолд хамрагдана гэсэн хариултыг өгсөн байна. 
4. Дээрх дүгнэлтээс оюутны чөлөөт цагийг зөв өнгөрүүлэх, тэдэнд хэрэгцээтэй орчин бүрдүүлсэн сургалтыг олон хэлбэрээр зохион явуулах шаардлагатай. 
5. Оюутны хэрэгцээ, хүсэл сонирхолыг чухалчлахаас гадна тэдний амьдралд ач холбогдолтой сургалтыг сонгон явуулах нь ач холбогдолтой гэж дүгнэлт хийлээ. 
Туршилт сургалт – Аэробик йогийн сургалтыг 2 ба 4-р дамжааны оюутны дунд чөлөөт цагаар долоо хоногт 1 удаа зохион явууллаа.   
Сургалтын эхний үед оюутан нь хэвшмэл байдлаасаа гарах сонирхолгүй, албадмал байдлаар оролцож байсан боловч сарын дараа тухайн сургалтандаа хандах хандлага өөрчлөгдөж, сонирхож оролцох хандлага ажиглагдсан. Иймээс сургалтанд хамрагдаж байгаа оюутнуудаас судалгааг асуулгын хэлбэрээр авч үр дүнг тооцон цаашид ямар чиглэл, зорилгоор ажиллах гарцыг тодорхойлохыг хичээлээ.
Судалгаа 2: Оюутны хөгжих хэрэгцээг хангаж байгааг тодорхойлох судалгаа
                                                                                                                                    График1




1. Судалгаа 2-оос харахад  оюутан нь өөрийн хүслээр (70,13%) буюу сонирхож (29,87%) сургалтанд хамрагддаг гэж хариулсан.
2. Өмнөө зорилго тавьж сургалтанд хамрагдсан. /жингээ хасах, биеэ эрүүлжүүлэх/
3. Хийж байгаа зүйлээ сэтгэлээсээ хийдэг (60.21%) болсноос гадна өөртөө итгэлтэй, өөрийн гэсэн төлөвлөгөөтэй  хамрагддаг.
4. Сургалтанд хамрагдахаас өмнө авсан судалгаанд бие бялдар, дуу хөгжмөөр хичээллэх хүсэлтэй гэж хариулсан бол сургалтын дараа хэл, гар урлал, бүжиг, хөгжмөөр хичээллэх хүсэлтэй гэж хариултыг өгсөн байна.
5. Туршилт судалгаанд хамрагдсан нийт оюутны дийлэнх нь танин мэдэхүйн холбогдолтой кино үзэхийг илүү хүснэ гэсэн  хариултыг өгсөн байна. 
Дүгнэлт
Судалгаагаар багшлах ур чадвартай, бие даасан хүсэл эрмэлзлэлтэй, авьяаслаг сайн багш бэлтгэхэд хөтөлбөрт сургалтаас гадна ямар гарц байгааг тогтоохыг зорьсон. 
1. Оюутан өөрийгөө хөгжүүлэх боломжийг нээлттэй байлгах зорилгоор бүтээлч хандлагыг идэвхжүүлэх, чөлөөт цагаар танхимын бус сургалтанд хамрагдах хүсэл 100% үзүүлэлттэй байна.
2. Танхимын бус сургалтаар бие бялдар хөгжүүлэх, дүрслэн урлахуй, гадаад хэл, дуу хөгжмийн боловсролыг гүнзгийрүүлэн судлах 82%-тай ба хийж байгаа зүйлдээ 60,21%  өөрийн сэтгэлээсээ ханддаг байна.
3. Танин мэдэхүйн баримтат киног бэлтгэн гаргавал өөрийн хүсэлтээр хамрагдах оюутан  100%-тай байгаа нь  оюутны мэдлэг чадварт нөлөөлөх хэрэгцээтэй гэж дүгнэлээ. 
Санал:
1. Оюутныг хэвшмэл сэтгэлгээнээс салгахад тэдний сонирхол, хүсэлд нийцсэн сургалтыг олон хэлбэрээр зохион явуулах нь ач холбогдолтой.
2. Оюутан танхимын сургалтаар бүрэн хөгжих боломжгүй харин танхимын бус сургалтыг хослуулж зохион явуулсны дүнд хөгжинө. 
3. Сургалтын үед багш, оюутан бүрийн хувийн онцлогыг харгалзан  итгэл төрүүлэх, дэмжин туслах эерэг аргыг хэрэглэх нь үр дүнтэй.
4. Танхимын бус сургалтыг багшийн цагийн нормд оруулж тооцвол илүү үр дүнтэй.
5. Оюутанд зориулсан фитнес танхимыг байгуулах нь чухал байна. 
Ном зүй:
1. Greativity Research Journal 2006. Vol. No.1, 87-98
2. Б.Жадамбаа, Ц.Чимэдлхам “Судалгааны арга зүй” УБ. 2011он
3. Мэргэжлийн боловсрол сэтгүүл УБ. 2013он

